
Abstract 

This article attempts to analyse the relationship between competitions, 
awards and gambling. Briefly, competitions without awards are allowed as 
long as they do not violate any Islamic principles. While in general, compe
titions with awards are also allowed on condition that they fUlfil certain 
criteria. However, this will depend on the source of the sponsorship of the 
award. Competitions with awards are allowed when the source of those 
awards come from the input of non-participants. However, if they are col
lected from participants themselves, certain guidelines should be followed in 
order to avoid gambling. 

Mukaddimah 

Dewasa ini, pennainan bukan hanya dilihat sebagai hobi bagi memenuhi masa lapang 
atau untuk menyihatkan badan sahaja, malahan ianya telah dilihat sebagai suatu 
industri yang boleh membawa keuntungan dan mereka yang bertanding pula 
dianugerahkan dengan hadiah-hadiah yang lumayan. Pembiayaan bagi hadiah ini pula 
datangnya dari sumber yang pelbagai, ada yang ditaja oleh pibak-pihak tertentu dan 

ada pula yang dikumpulkan dari "wang penyertaan" para peserta itu sendiri. Di dalarn 
bal ini , tidak dapat dinafikan babawa terdapatnya unsur-unsur perjudian apabila 
seseorang itu terpaksa mempertarubkan wangnya eli dalam sesuatu pertandingan yang 
elisertai. Apabila ia kalab ia akan kehilangan wangnya dan apabila menang ia akan 
mengaut wang penyertaan peserta-peserta lain sebagai hadiab. 

Persoalan pokok yang cuba ditangani oleh kajian ini adalab untuk mencari status 
hukum bagi pertandingan seumparna ini, sarna ada ianya elibenarkan atau sebaliknya, 
dan jika diharuskan apakab garis panduan yang perlu dipatuhi supaya unsur-unsur 
perjudian dapat dibindarkan. 

1. Takrif 

1.1 Takrif Pertandingan 

Pertandingan di dalarn bahasa Arab disebut sebagai "al-musabaqah" atau "al-sabaq" 
yang bererti maju ke hadapan di dalam (perlumbaan) larian dan di dalam perkara
perkara yang lain. Manakala "al-sabaq" pula membawa maksud sesuatu yang 
menjadi rebutan dalam pertandingan.1 

Perkataan "al-musobaqah" dan beberapa perkataan lain yang ada kaitannya di 
atas membawa makna yang sarna dengan perkataan "pertandingan" di dalam babasa 
Melayu. Pertandingan diertikan sebagai peribal bertanding, perlawanan (seperti bola 
dan sebagainya), perlumbaan (seperti berlari, berenang dan lain-lain) dan peraduan 
(seperti menembak dan seumpamanya).2 

Daripada takrif di atas, dapat disimpulkan bahawa pertandingan di dalam 
skopnya yang luas meliputi apa jua perlawanan yang melibatkan kekuatan menta\, 
fizikal dan juga kemabiran. Kekuatan ini pula mungkin datang dari manusia, haiwan, 
rnesin atau gabungan antara elemen-elemen tersebut. 

1.2 Takrif dan Konsep Perjudian 

Para fuqaha bersepakat babawa perjudian adalah haram di dalam Islam berasaskan 
kepada firman Allah SWT: 

Maksudnya: "Hai orang-orang yang beriman, sesungguhnya (meminum) 
khanUlr, berjudi, (berkorban untuk) berhala, mengundi nasib dengan panah, 
adalah perbuatan keji termasuk perbuatan syaitan. Maka jauhilah 
perbuatan-perbuatan itu agar kamu mendapat keberuntungan. Sesungguhnya 
syaitan itu bermaksud hendak menimbulkan permusuhan dan kebencian di 
antara kamu lantaran (meminum) khanUlr dan berjudi itu dan menghalangi 
kamu dari mengingati Allah dan sembahyang, maka berhentilah kamu (dari 
mengerjakan pekerjaan itu). "3 

Selain dari perkataan "al-maysir" sebagaimana yang digunakan di dalarn ayat di 
atas, perjudian di dalarn bahasa Arab juga disebut sebagai "al-qimar. " AI-Qal 'ajl 
rnentakrifkannya sebagai setiap perrnainan yang di dalarnnya disyaratkan bahawa 
pernenang akan rnengaut (pertaruhan) dari yang kalah.4 Ibn Man~iir menyatakan 

bahawa qamara adalah sarna dengan rahana, 5 dan salah satu rnakna al-murahanal! 

ialah al-mukhatarah iaitu pengarnbilan risiko.6 Ibn Fiiris pula rnenyatakan bahawa al

muqamir (orang yang berjudi) akan rnendapat pertarnbahan hart.a atau pengurangan. 
Ianya (pertaruhan) tidak akan kekal tanpa berlakunya perubahan? 

Para fuqaha tidak rnernberikan definisi yang langsung dan jelas rnengenai 
perjudian. Namun, apabila diteliti penulisan rnereka, dapat disirnpulkan bahawa ciri 
utarna perjudian adalah seperti berikut~ 

a) Apabila adanya pertaruhan yang dikeluarkan oleh sernua peserta. Pertaruhan 
inilah yang akan dijadikan ganjaran bagi sesiapa yang rnernenangi sesuatu 
pertandingan. 

b) Setiap yang rnenyertai pertandingan tidak akan terlepas daripada dua 
kebarangkalian (risiko) iaitu sarna ada mendapat keuntungan ataupun 
kerugian (immii an yaghnam aw yaghram). Seseorang itu akan rnendapat 
keuntungan apabila ia rnemenangi sesuatu pertandingan kerana ia akan 
rnengaut semua pertarullan peserta-peserta lain. Manakala jika kalah, ia akan 
rnenanggung kerugian kerana kehilangan wang pertaruhan yang dikeluarkan. 

Di dalarn rnenghuraikan dua syarat di atas, dapat diperhatikan bahawa para 
fuqaha tidak rnernbezakan antara pertandingan yang rnelibatkan kemah iran ataupun 
yang hanya bergantung kepada nasib sernata-mata. Tiada juga perbezaan di an tara 
pertandingan yang rnelibatkan pertaruhan yang banyak ataupun sedikit. Di dalarn 
semua keadaan, apabila dua ciri di atas dipenuhi, maka ia akan dikira sebagai 
perjudian yang diharamkan. 

Pedu diberi perhatian bahawa di zaman sekarang, pertaruhan dikutip rnelalui cara 
yang kadang-kadang tidak disedari oleh para peserta pertandingan. Antaranya ialah 
dengan menggunakan istilah-istilah lain selain seperti "wang penyertaan", "yuran 

pertandingan" dan sebagainya. Atau kadangkala ianya dikutip secara tidak langsung, 
misalnya melalui bayaran panggilan telefon yang dikenakan bagi peserta yang 
benninat untuk menyertai sesuatu pertandingan. Di dalam semua keadaan di atas, jika 
pada hakikatnya hadiah yang disediakan adalah dari sumber yang dikeluarkan oleh 
peserta, maka ianya adalah dikira sebagai suatu perjudian. 

Sebagaimana yang disebut di dalam ayat di atas, di antara hikmah pengharaman 
perjudian ialah kerana ianya boleh menimbulkan perseteruan dan kebencian di antara 
manusia. lanya juga akan menjadikan manusia cuai dari mengingati Allah SWT dan 
mengabaikan tanggungjawabnya sesama manusia. Di dalam sesetengah keadaan, 
banyak harta mereka yang berjudi akan hilang di dalam perjudian di samping ianya 
juga akan menimbulkan ketagihan dan tekanan perasaan? Perjudian juga akan 
menjadikan seseorang memasang angan-angan kosong yang akan melalaikannya 
daripada berusaha bersungguh-sungguh mengikut sunnah Allah SWT untuk mencapai 
kejayaan. Hakikatnya, di dalam perjudian, hanya segelintir kecil sahaja yang 
memperolehi "keuntungan", manakala sebahagian besamya akan sentiasa berada di 
dalam kerugian dan kehilangan harta di dalam pertaruhan. Manakala pihak yang sudah 
pasti mendapat keuntungan adalah penganjur. Keuntungan yang berasaskan kepada 
sumber yang haram bolehlah diistilahkan sebagai memakan harta orang lain secara 
batil. lo 

2. Hukum Asal Pertandingan 

Secara asasnya, para fuqaha bersepakat bahawa hukum asal pertandingan adalah 
harusY lni adalah berasaskan kepada firman Allah SWT: 

Maksudnya: "Dan siapkanlah untuk menghadapi mereka dengan kekuatan 
apa sahaja yang kamu sanggupi dan dari kuda-kuda yang ditambat untuk 
berperang (yang dengan persiapan itu) kamu menggentarkan musuh Allah 
dan musuhmu .. . "12 

Al-Miiwarctl menjelaskan bahawa arahan menyediakan kekuatan untuk berperang 
tidak akan sempuma melainkan dengan adanya latihan dan pertandingan.13 Oleh itu, 
latihan dan pertandingan merupakan sesuatu yang harus dan am at digalakkan. 

Di dalam ayat yang lain, Allah SWT berfirman di dalam menceritakan kisah 
saudara-saudara Yusuf 'a.s: 

WJJI ili'ti ~S ~ ~ Y.. IS}) J..;o ; ~~ U) Ijl.!f~ I)~ 
..." '" '" 

Maksudnya: uMereka berkata: "Wahai ayah kami, sesungguhnya kami pergi 
berlumba-lumba dan kami tinggalkan YUsuf berdekatan dengan barang
barang kami lalu dia dimakan serigala. "14 

Di dalam menghuraikan malala "berlurnba-Iurnba" di atas, ada yang mengatakan 
bahawa ianya adalah pertandingan memanah dan ada yang berpendapat bahawa ianya 
adalah lumba lari. Namun apa yang penting di sini, saudara-saudara Y"usuf telah 
menceritakan perihal pertandingan yang berlaku antara mereka kepada seorang Nabi 
(ayah mereka) dan beliau tidak mengingkarinya, ini menunjukkan bahawa ianya 
adalah sesuatu yang harus di dalam syariat terdahulu dan seharusnya ianya terpakai di 
dalam syariat Nabi Muhammad memandangkan tiadanya nas yang membatalkannya 
(nasakh).15 

Di antara hadith-hadith yang menunjukkan keharusan pertandingan adalah seperti 
berikut: 

~ »\ ~ ~ 1.0 ~ J ~ ~\ J-P ~\ i.Sy':'i :JLi .vi .r>- .;r.\ d- -?J) 

~)j ~ ~ Jl ~\ ~~. f 1.0 i.Sy':'iJ ' t\~y\ 40 Jl >~\ 

Maksudnya: "Diriwayalkan dari Ibn 'Umar bahawa beliau berkala: Nabi 

s. 'a. w lelah mempertandingkan anlara kuda mudammaralF daripada al
IfifYii' ke Thaniyyah al-Wada' dan antara kuda yang bukan mu~ammarah 

dari al-Thaniyyah ke Masjid Banl Zurayq. "18 

Di daJam hadiLh yang lain, 'A'ishah menceritakan: 

~,~) Js- ciW ~W ~ ~ ~J ~ ~\ J-P ~\ ~ c..i1.S' LAi 

~\ ~ olAl : JLa! , ~ ~~ ~\ ~ 

Maksudnya: "Semasa aku bersama Nabi s. 'a.w di dalam salu perjalanan, 
aku lelah berlumba dengan Rasulullah s. 'a. w dan aku lelah mengalah
kannya, apabila aku menjadi semakin " berisi ", aku lelah berlumba (sekali 
lagi) dengan Rasulullah s. 'a.w dan Baginda lelah berjaya mengalahkanku, 
lalu Baginda bersabda: U(kemenangan) Ini adalalL unluk (kekalahan) yang 
daILulu. "19 

HadiLh-hadith di atas dengan jelas menunjukkan bahawa pertandingan adalah 
sesuatu yang harus. l_ui adaJah kerana B aginda sendiri yang terlibat di dalam 
perlumbaan dengan 'A'ishah dan Baginda juga menganjurkan perlumbaan kuda 
sebagaimana yang dinyatakan di alas. 

Ibn Qudamah pula menyatakan bahawa para fuqaba telab bersepakat(ijma') 
bahawa pertandingan pada asasnya adalah sesuatu yang harus.z° 

3. Jenis Pertandingan Yang Dibenarkan 

Pertandingan boleh dibahagikan kepada dua kategori: Pertandingan tanpa hadiah dan 
pertandingan yang ditawarkan hadiah kepada pernenangnya. Bagi kategori pertama, 
ianya adalah hams tanpa perlu diikatkan dengan jenis pertandingan tertentu. Dengan 
kata lain, sernua bentuk pertandingan sarna ada yang melibatkan tenaga manusia 
seperti perlumbaan berjalan kaki, atau rnelibatkan haiwan atau bentuk-bentuk yang 
lain adalah harus21 apabila ianya tidak rnelanggar prinsip-prinsip syarak. 

Bagi pertandingan yang rnelibatkan hadiah pula, para fuqaha mempunyai 
pendapat yang berbeza rnengenai jenis pertandingan yang diharuskan. Kebanyakan 
fuqaha, antaranya, fuqaha Mazhab Malik1 dan !-Ianbafi berpendapat bahawa 
pertandingan dengan hadiah hanya dibenarkan di dalam tiga jenis pertandingan sahaja 
iaitu pertandingan memanah, lawan kuda dan lawan unta?2 Manakala fuqaha Mazhab 

I:Ianafl pula menambah sejenis \agi pertandingan iaitu \umba lari?3 

Antara dalil yang diketengahkan ada\ah hadith yang diriwayatkan oleh Abu 
Hurayrah r. 'a bahawa Rasulullah s. 'a.w telah bersabda: 

24 

J.,a; jl }~ jl .,j.,;. ~ '1) ~ '1 

Maksudnya: "Tiada hadiah melainkan (dalam pertandingan) lawan kuda 
atau lawan unta atau memanah. " 

Hadith ini dengan jelas rnenyatakan bahawa pertandingan yang menawarkan 
hadiah tidak dibenarkan rnelainkan di dalam tiga jenis pertandingan yang tersebut di 
atas. Ibn QudIunah menambah bahawa kemahiran di dalam ketiga-tiga bidang ini amat 
diperlukan di dalam penyediaan pasukan ketenteraan yang kuat. Oleh itu, segala 
bentuk usaha pengukuhan, antaranya melalui pertandingan, adalah harus dan 

digalakkan.25 

Di dalam rnenghuraikan hadith di atas, al-I:Ia~.tab pula menyatakan bahawa 
permainan dan pertandingan adalah sesuatu yang melekakan. Oleh itu, seharusnya 
ianya tidak digalakkan melainkan di dalam tiga jenis pertandingan di atas disebabkan 
kepentingan dan peranannya yang besar di dalam jihad?6 

Sebuah \agi hadith yang menjadi asas kepada pandangan ini ialah sabda 
Rasulullah s. 'a. w: 

~~ wI 4''}..o J <\...I} 4.~G J <\...I ~ y) '1! Jkl! ~\ ~}I ~ ~ Lo JS' 
~\ .:r 

Maksudnya: "Seliap yang melekakan lelaki muslim adalah balil (haram) 
melainkan panahannya dengan busarnya, lalihannya ke alas kudanya dan 
permainannya dengan isterinya. Sesungguhnya itu semua adalah kebenaran 
(diharuskan). "27 

AI-Kasaru menyatakan bahawa hadith ini menunjukkan bahawa hukum asal 
permainan adalah haram melainkan di dalam beberapa bentuk pertandingan yang 
diberikan pengecualian. Permainan antara suami isteri diharuskan kerana ianya 
membawa faedah di dalam mengukuhkan hubungan antara mereka?S 

Fuqaha Mazhab I:Ianatl menambah sejenis lagi permainan iaitu lumba lari dengan 
adanya hadith di atas yang menyatakan bahawa Rasulullah s. 'a.w pernah berlumba lari 
dengan 'A'ishah r.'a.29 

Bagi pertandingan yang lain seperti lawan pedang, lumba kapal perang, gusti dan 
lain-lain, terdapat pandangan yang berbeza di kalangan fuqaha mengenai hukumnya. 
Ada yang mengharuskannya dan ada yang tidak membenarkannya. Bagi yang 
mengharuskan berhujah bahawa ia menyumbang kepada pembentukan pasukan jihad 
yang kuat. Manakala bagi yang tidak membenarkannya pula berhujah sebaliknya~O 

Daripada perbincangan di atas dapat diperhatikan bahawa para fuqaha amat 
berhati-hati di dalam memberikan pendapat mengenai jenis pertandingan yang 
dibenarkan apabila ianya melibatkan hadiah kepada pemenang. Ini disebabkan 
terdapatnya daHl-dalil yang pada zahirnya menunjukkan bahawa hanya beberapa 
bentuk pertandingan tertentu sahaja dibenarkan di dalam Islam. 

Namun, apabila dalil-dalil tersebut diteliti dan keadaan di zaman Rasulullah 
s.'a.w diambil kira, bolehlah dinyatakan bahawa amat wajar kebenaran untuk 
menganjurkan pertandingan yang menawarkan hadiah dihadkan kepada beberapa jenis 
pertandingan tertentu sahaja. Ini adalah kerana tumpuan yang akan diberikan oleh 
masyarakat kepada pertandingan yang seumpama ini adalah tinggi. Jika terlalu banyak 
pertandingan dan kepelbagaiannya dibenarkan, masyarakat boleh menjadi leka, 
sebagaimana yang dinyatakan oleh al-I:Ia.t~ab?1 Sedangkan keutamaan pada masa itu 
adalah jihad yang melibatkan kekuatan fizikal untuk mempertahankan negara. Oleh 
itu, hanya pertandingan Jertentu yang boleh menyumbang kepada persiapan untuk 
berjihad secara fizikal dibenarkan, seperti pertandingan memanah, lumba kuda dan 
lumba unta. 

Pemerhatian lain yang dapat dibuat di sini ialah terdapat hubung kait di antara 
larangan pertandingan dengan kelekaan. Ini dapat dilihat dari hadith Rasulullah di atas 

yang dirnulai dengan sabdanya yang berrnaksud: "Setiap yang melekakan adalah batil 
melainkan ... ". lni rnenunjukkan bahawa antara as as kepada larangan perrnainan dan 
pertandingan adalah untuk rnenjauhkan rnanusia dari sifat leka sehingga rneninggalkan 
tugas-tugas lain yang lebih penting. 

Narnun apabila adanya faedah daripada sesuatu perrnainan dan pertandingan, 
ianya diharuskan. Di atas asas inilah sebilangan fuqaha rnernbenarkan beberapa bentuk 
pertandingan selain yang tersebut di dalarn hadith yang diriwayatkan oleh Abu 
Hurayrah di atas , antaranya lurnba lari. Pertandingan antara suarni dan isteri serta 
perrnainan untuk rnelatih kuda juga telah dibenarkan oleh hadith Rasulullah s.'a.w 
yang lain. Ini secara arnnya rnenunjukkan bahawa hadith yang rnernbenarkan tiga 
bentuk pertandingan sahaja bukanlah bersifat "al-hasr" (rnenghadkan kepada bilangan 
tertentu sahaja). Jika ianya bersifat dernikian, sudah tentu pertandingan dalarn bentuk 
yang lain tidak dibenarkan sarna sekali. Tiga pertandingan yang disebutkan di dalarn 
hadith tersebut adalah untuk rnenggarnbarkan kepentingannya rnengikut situasi 
sernasa. 

Oleh itu, apa yang dapat disirnpulkan di sini ialah sernua jenis perrnainan dan 
pertandingan, walaupun rnelibatkan hadiah, adalah harns dan dibenarkan apabila ianya 
rnernenuhi syarat-syarat berikut: 

i. Perrnainan dan pertandingan tidak menyalahi mana-mana prinsip syarak. 

ii. Perrnainan dan pertandingan itu boleh membawa kepada manfaat dan faedah 
tertentu yang digalakkan oleh syarak, rnisalnya untuk merapatkan hubungan 
persaudaraan di dalarn rnasyarakat, keluarga dan sebagainya. 

iii. Perrnainan dan pertandingan itu tidak membawa kepada kelekaan. 
Maksudnya, ianya tidak rnenjadi penyebab kepada cuainya seseorang di 
dalarn menjalankan tugas-tugas asasinya sebagai harnba Allah, pekerja, ketua 
keluarga dan lain-lain. 

iv. Perrnainan dan pertandingan itu tidak bertentangan dengan kepentingan dan 
keperluan situasi sernasa sesebuah negara. Misalnya, di dalarn situasi 
peperangan, pertandingan yang tidak menyurnbang ke arah penyediaan 
pasukan tentera yang kuat bolehlah dilarang. 

4. Pertandingan dan Hadiah 

Dewasa ini pertandingan bukan sekadar untuk rnernenuhi rnasa lapang, bahkan 
kadangkala rnerupakan industri yang rnembawa keuntungan yang lurnayan. Berbagai 
hadiah berharga juga ditawarkan. Hadiah ini pula ada yang ditaja dan kadangkala 
dikumpul dari yuran penyertaan peserta pertandingan itu sendiri. Persoalannya 
sekarang, adakah ini dibenarkan oleh syarak dan tidakkah ianya rnerupakan sejenis 
perjudian? 

4.1 Hadiah Ditaja oleh Pihak Luar (Bukan Peserta Pertandingan) 

Pihak luar yang dimaksudkan di sini ialah mereka yang tidak menyertai pertandingan. 
Pihak inilah yang mengeluarkan hadiah kepada pemenang di dalam sesuatu 
pertandingan. Mereka ini pula mungkin terdiri daripada pemerintah , organisasi 
ataupun orang perseorangan. 

Secara amnya, para fuqaha berpendapat bahawa adalah harns bagi pemerintah 
menaja hadiah bagi sesuatu pertandingan, sarna ada sumber hadiah tersebut dari baitul 
mal atau dari hartanya sendiri?2 lni kerana terdapat maslahat bagi menggalakkan para 
peserta untuk lebih bersungguh-sungguh di dalam mempelajari beberapa aspek 
kemahiran di dalarn pertandingan yang berkaitan dengan jihad: 3 Tarnbahan pula, tidak 
terdapat unsur perjudian di situ kerana hadiah tidak disumbangkan oleh peserta. 

Adapun hadiah yang ditaja oleh pihak lain selain dari pemerintah dan peserta, 
kebanyakan fuqaha berpendapat bahawa ianya juga adalah harns berdasarkan kepada 
alasan-alasan yang sarna seperti di atas?4 Namun, al-Maward135 dan Ibn Qudamah36 

menyatakan bahawa Imam M"alik berpendapat bahawa adalah tidak harns bagi mereka 
selain dari pemerintah menaja hadiah bagi sesuatu pertandingan. lni adalah kerana 
pertandingan yang dibenarkan mempunyai pertalian yang amat kuat dengan 
penyediaan pasukan jihad yang menjadi tugas pemerintah dan bukannya pihak-pihak 
lain. 

Pendapat dan alasan di atas telah ditolak oleh al-Mawarcli dan Ibn Quoamah 
dengan hujah-hujah berikut:37 

Pertama, penajaan hadiah oleb pibak-pihak lain selain dari pemerintah 
menyumbang juga kepada matlarnat penyediaan pasukan jihad yang kuat. Oleh 
itu, usaha ini sepatutnya dibenarkan. 

Kedua, apa sahaja yang harns dibelanjakan oleh pemerintah dari sumber baitul 
mal untuk kepentingan umum, maka harus juga digalakkan (dan bukannya 
dihalang) penglibatan dan sumbangan bukan pemerintah untuk tujuan yang sarna 
dari sumber mereka sendiri. Misalnya, di dalarn projek pembinaan masjid dan 
sebagainya 

Daripada perbincangan di atas, dapat disimpulkan bahawa para fuqaha 
bersependapat mengenai hukum penajaan hadiah oleh pemerintah iaitu harns. Terdapat 
sedikit perbezaan pendapat berlaku antara Imam Malik dan para fuqaha lain mengenai 
hadiah yang ditaja oleh pihak luar selain dari pemerintah. Apabila diteliti pendapat 
Imam ~alik yang tidak membenarkan perkara ini, hujah yang diberikan masib lagi 
berdasarkan kepada pertalian yang wujud antara pertandingan dan penyediaan pasukan 
jihad yang mana ianya adalah menjadi tugas pemerintab. Namun daripada 
perbincangan terdahulu, telah dijelaskan bahawa jenis pertandingan yang dibenarkan 

bukan sahaja yang dapat menyurnbang kepada penyediaan pasukan jihad, tetapi juga 
dari jenis-jenis yang lain dengan syarat-syarat tertentu. Oleh itu, alasan Imam Malik di 
sini adalah tidak tepat apabila skop kebenaran yang lebih meluas telah diberikan. 
Tambahan pula, jawapan yang diberikan oleh al-M"awardi dan Ibn Quoamah adalah 
kuat. Akhirnya, dapat disimpulkan bahawa penajaan hadiah adalah harns sarna ada 
ianya dati pemerintah atau dafi pihak-pihak lain selain dari peserta. 

4..2 Hadiah Ditaja oleh Peserta Pertandingan 

Terdapat dua keadaan yang berbeza di dalam menghuraikan masalah inL Pertama, 
hadiah tersebut ditaja oleh salah seorang atau sebahagian peserta. Kedua, hadiah ditaja 
oleh semua peserta. 

4.2.1 Hadiah Ditaja oleh Salah Seorang Atau Sebahagian Peserta 

Apabila terdapat dua peserta di dalam sesuatu pertandingan, salah seorang dari mereka 
menaja hadiah dan menyatakan bahawa jika yang seorang lagi memenangi 
pertandingan, maka dia boleh memiliki hadiah tersebut. Di dalam keadaan ini, peserta 
yang seorang lagi itu tidak mengeluarkan apa-apa belanja di dalam penajaan hadiah. 
Dalam perkara ini, para fuqaha mempunyai pandangan yang berbeza sebagaimana 
berikut: 

Fuqaha Mazhab I:Ianaf1,38 I}anbali39 dan Shaft'I'40 berpendapat perkara ini adalah 
dibenarkan. lni adalah kerana tiadanya unsur-unsur perjudian kerana peserta yang 
tidak mengeluarkan apa-apa belanja tersebut, sarna ada seorang atau lebih, dianggap 
sebagai muhallilY Di dalam petjudian, setiap peserta memperjudikan nasibnya yang 
tidak sunyi dati dua kemungkinan iaitu sarna ada untung atau rugi. Di dalam hal ini, 
hanya peserta yang juga penaja yang akan menanggung fisiko ini. Manakala peserta 
yang tidak mengeluarkan belanja akan rnendapat ganjaran apabila menang dan tiada 
kerugian yang akan ditanggung jika kalah. 

Mereka juga berhujah bahawa apabila tajaan hadiah dibenarkan kepada 
pemerintah, adalah lebih baik ianya juga dibenarkan kepada peserta untuk 
mengeluarkan tajaan dati hartanya sendiri. lni adalah kerana peserta itu sendiri yang 
akan mendapat faedah dati pertandingan (umpamanya dengan berlatih bersungguh
sungguh untuk meningkatkan kemahiran) berbanding dengan pemerintah yang hanya 
mengeluarkan hadiah kepada pihak lain.42 Semua pihak seharusnya digalakkan untuk 
rnembuat kebaikan yang seumpama ini dan tidak seharusnya ianya dihadkan kepada 
pemerintah sahaja. 

Secara amnya, para fuqaha Mazhab M"alikl bersependapat dengan pandangan di 
atas yang mengharuskan penajaan hadiah oleh salah seorang atau sebahagian peserta 
pertandingan. Namun, jika penaja sendiri yang mernenangi pertandingan tersebut, ia 

tidak boleh memiliki hadiah terse but. Jika pertandingan adalah antara dua peserta 
sahaja, hadiah tersebut hendaklah disedekahkan kepada mereka yang menyaksikan 
pertandingan dan jika pertandingan itu melibatkan ramai peserta, hadiah tersebut 
hendaklah diberikan kepada pemenang yang berikutnya yang tidak tedibat di dalam 
penajaan hadiah.43 Ini adalah disebabkan wujudnya unsur perjudian kepada penaja jika 
ia sendiri boleh memiliki hadiah tersebut di mana penaja memperjudikan nasibnya 
antara dua keadaan, sarna ada memenangi pertandingan dan seterusnya mengaut 
keuntungan ataupun kalah dan menanggung kerugian. 

Apabila diteliti dua pendapat di atas, dapat disimpulkan bahawa pendapat 
sebahagian besar fuqaha adalah lebih kuat berdasarkan kepada hujah-hujah mereka. 
Wujudnya peserta yang tidak menaja hadiah telah menjadikan pertandingan secara 
keseluruhannya bersih dari unsur-unsur perjudian. Namun, syarat yang dikemukakan 
oleh fuqaha Mazhab MIllikl hendaklah diberi perhatian yang serius. Ini adalah untuk 
membersihkan pemenang yang juga penaja dati elemen perjudian. Di dalam hal ini, 
adalah dicadangkan agar hadiah yang ditaja adalah berbentuk "pusingan", di mana 
pemenang bukanlah memiliki hadiah tersebut, sebaliknya "menyimpan" sahaja 
sehingga pertandingan yang seumpamanya dianjurkan pada masa yang lain. 

Pedu diingat bahawa perbincangan di atas adalah lebih tertumpu kepada penajaan 
hadiah oleh sebahagian peserta, manakala separuh atau sebahagian besar peserta yang 
lain tidak mengeluarkan sebarang tajaan. Misalnya satu daripada dua peserta atau 
empat datipada sepuluh peserta yang mengeluarkan hadiah. 

4.2.2 Radiah Ditaja Oleh Semua Peserta 

Apa yang dimaksudkan di sini ialah semua peserta menjadi penaja kepada hadiah di 
dalam sesuatu pertandingan. Radiah tersebut pula hanya akan dimiliki oleh pemenang 
pertandingan. Tajaan itu pula mungkin berlaku secara langsung atau tidak langsung. 
Contoh bagi tajaan secara lang sung ialah setiap peserta mengeluarkan belanja untuk 
menyediakan hadiah. Manakala misal bagi tajaan secara tidak langsung ialah setiap 
peserta membayar "yuran penyertaan" untuk menyertai pertandingan. Sebahagian dati 
wang ini digunakan oleh penganjur untuk penyediaan hadiah dan sebahagian lagi 
untuk belanja pengurusan dan lain-lain. 

Fuqaha Mazhab I:fanafl,44 Shafi '1' ,45 kebanyakan I:fanbafi46 dan sebahagian 

MiilikI47 berpendapat bahawa pertandingan yang seumpama ini adalah tidak 
dibenarkan melainkan dengan adanya mu~allil di kalangan peserta. AI-MIlward! 
menegaskan bahawa kewujudan seorang mu~allil di kalangan seratus orang peserta 
adalah mernadai untuk mengeluarkan elemen perjudian daripada sesuatu pertandingan. 
Dengan kata lain, banyaknya bilangan peserta pertandingan tidak memerlukan 
bilangan muhallil yang ramai.48 

Antara dalil yang dikemukakan adalah hadith yang diriwayatkan oleh Abu 
Hurayrah bahawa Rasulullah s. 'a.w telah bersabda: 

L...) J?-~r ~J ' )~ ~ , ~ ~r.;y' '1 ~J~) 0:! L...} J?-~r ~ 

)W ~ ~ ~r ~r ~J~} 0:! 

Maksudnya: "Sesiapa yang memasukkan seekor kuda di antara dua ekor 
kuda (yang bertanding) dan tiada jaminan bahawa dia akan menang (di 
dalam pertandingan tersebut), maka ianya tidak dianggap perjudian, dan 
sesiapa yang memasukkan seekor kuda di antara dua ekor kuda (yang 
bertanding) dan adalah terjamin bahawa dia akan memenangi 
(pertandingan tersebut), maka ini adalah suatu perjudian. '49 

Ibn Qudarnah menjelaskan bahawa apabila mu~allil tidak mempunyai kekuatan 
yang setanding dengan peserta-peserta lain (yang menaja hadiah), maka adalah 
terjarnin bahawa pertandingan terse but akan dimenangi oleh salah seorang penaja 
hadiah. Keadaan ini akan menimbulkan unsur-unsur perjudian kerana para penaja 
hadiah tidak akan sunyi daripada memperjudikan nasib mereka di antara dua keadaan 
sahaja iaitu sarna ada menang at au kalah.50 Dengan kata lain apabila muhallil 
mempunyai kekuatan yang seimbang, jarninan untuk para penaja hadiah untuk 
menang sudah tiada. 

Di dalam hadith yang lain Ibn 'Umar meriwayatkan: 

~ ~J ' ~ ~ ~J »1 0:! J!L... ~J ~ iii I ~ iii I ~I ~r 

~ 

Maksudnya: "Rasulullah s. 'a.w telah bertanding di dalam pertandingan 
(lawan) kuda dan mengadakan hadiah di antara dua peserta (bagi 
pemenang) dan juga mengadakan mu~allil di antara keduanya. '6 1' 

Dua hadith di atas dengan jelas menyatakan bahawa pertandingan yang 
melibatkan penajaan hadiah oleh para peserta adalah tidak dibenarkan melainkan 
dengan adanya mu~allil. 

Dati segi logiknya pula, pertandingan yang melibatkan penajaan hadiah oleh para 
peserta adalah dihararnkan kerana terdapatnya unsur -unsur perjudian, tetapi apabila 
adanya mu~allil yang rnempunyai kekuatan yang setanding dengan para peserta penaja 
hadiah, unsur-unsur perjudian telah terhapus kerana hadiah tersebut mungkin akan 
dimenangi oleh mu~allil dan bukannya peserta yang lain.52 

Sebahagian fuqaha yang rnembenarkan penajaan hadiah oleh para peserta dengan 
adanya mu~allil mensyaratkan bahawa jika pertandingan tersebut dimenangi oleh 
mu~allil, maka ia akan merniliki semua pertaruhan tersebut, tetapi apabila ianya 

dimenangi oleh penaja hadiah, maka ia berhak ke atas bahagian yang dikeluarkannya 
sahaja.53 

Kebanyakan fuqaha Mazhab MaliId pula berpendapat bahawa penajaan hadiah 
oleh semua peserta adalah tidak dibenarkan walaupun dengari adanya mu~allil. 54 

Pandangan ini adalah berasaskan kepada datil umum pengharaman judi, antaranya 
melalui firman Allah SWT di dalam ayat ke sembilan, surahal-Mii'idah sebagaimana 
yang tersebut di atas. Mereka juga berhujah dengan hadith yang diriwayatkan oleh Ibn 
Mas'lid bahawa Rasulullah s. 'a.w telah bersabda: 

0~1 .r} l4iJ ... 0~ .r} J 0WtIJ .r} J J4' }J .r ~ , "J..J'"'}j j;-I 

A#- ~IJ JI ~~ ,-:?.u~ 

Maksudnya: " Kuda (ada) tiga (jenis), kuda kepada al-RaJyrllin, kuda kepada 
manusia dan kuda kepada syaitan .. . adapun kuda kepada syaitan adalah 
(yang digunakan) untuk perjudian dan pertaruhan. '>55 

Rasulullah juga telah bersabda: 

Jw ~L.a.l JIj If J .iii I 'l! .u! 'l ~ , .. (~IJ ..;..J~,-! ~ ~ JLa! .....w.. If 
J~ !.I~lji 

Maksudnya: "Sesiapa yang bersumpah dan berkata dalam sumpahnya: 
Demi al-LZlta dan al- 'Uzz(z, maka hendaklah dia berkata: Tiada tuhan 
melainkan Allah, dan barangsiapa yang berkata kepada sahabatnya: 
Marilah, aku ingin bertaruh (berjudi) denganmu, hendaklah dia 
mengeluarkan sedekah (sebagai kifarat). '06 

Kedua-dua hadith di atas menunjukkan dengan jelas bahawa pertaruhan dan 
perjudian adalah diharamkan. Jika ianya dibenarkan dengan adanya mu~allil, sudah 
tentu diterangkan oleh Rasulullah s. 'a.w. 

Manakala sebahagian fuqaha yang lain pula berpendapat bahawa penajaan hadiah 
oleh semua peserta adalah dibenarkan walaupun tanpa mu~allil. Pendapat ini didukung 
oleh Ibn Tayrniyyah, Ibn al-Qayyim dan lain-lain.57 

. Antara hujah yang dikemukakan adalah kisah yang diriwayatkan oleh 'Abd Allah 
bin al-l:1arith: 

~~ ~L.:;, JLa! 1-4-W1 0\5" J ~IJ:.I ~ ;iJ\5") ,-!i ~ J A#- .iii I J--' ~I t)l..&t 

. .. ~ J A#-.iill J--' .iii I JJ"'") ~ rd 

Maksudnya: "Sesungguhnya Nabi s. 'a.w telah berlawan dengannya Abu 
Rukiinah semasa di zaman jahiliah dan ianya adalah (pertandingan) yang 
sengit, maka Nabi pun bersabda: Kambing dengan kambing. Maka Nabi 
s. 'a.w telah mengalahkannya .. . "58 

Hadith di atas menunjukkan bahawa kambing yang dikeluarkan oleh kedua-dua 
pihak telah dijadikan hadiah di dalam pertandingan antara Rasulullah s. 'a.w dengan 
Rukanah. Ini menunjukkan bahawa ianya adalah harns. 

Mereka juga mengemukakan hujah bahawa secara umumnya, hukum pertaruhan 
adalah harns. Anas r.'a meriwayatkan bahawa Rasulullah s.'a.w pemah "bertaruh" di 
atas seekor kuda.59 Di dalam hadith yang lain, 'Imran bin l!u~ayn meriwayatkan: 

~ , 

01.Al)1 ~ :~..l;o- ~ ~ ~Ij' ~ ~J ~ ~ 

Maksudnya: "Tiadanya (ditegah) jalab6J dan tiada janab.62 Yahya (perawi) 
menambah di dalam hadithnya: di dalam pertaruhan." 

Di dalam hadith di atas, Rasulullah s.'a.w telah melarang dua unsur di dalam 
pertaruhan dan bukannya amalan pertaruhan itu sendiri. 

Di dalam kisah yang lain, al-Tirmidhl meriwayatkan bahawa kaum Quraysh telah 
mencabar Abu Bakr r. 'a untuk bertaruh (rihiin) di atas kebenaran firman Allah 
bahawa Rom akan menewaskan Farsi di dalam masa beberapa tahun yang akan 
datang.63 Cabaran ini telah diterima oleh Abu Bakr.64 Ini menunjukkan bahawa rihiin 
adalah dibenarkan. 

Tambahan pula, mengikut pendapat mereka, tidak ada dalil yang khusus yang 
mewajibkan kewujudan muhallil. Antaranya hadith yang diriwayatkan oleh Anas r. 'a 
bahawa Rasulullah s. 'a.w telah bertaruh di atas seekor kuda.65 

Daripada perbincangan di atas, dapat diperhatikan bahawa kebanyakan fuqaha 
berpendapat bahawa pertandingan yang melibatkaan penajaan hadiah oleh semua 
peserta tidak dibenarkan melainkan dengan adanyamu~allil. Namun, ada sesetengah 
fuqaha, antaranya Ibn Taymiyyah dan Ibn al-Qayyim yang membenarkan perkara ini 
walaupun tanpa adanya mu~allil. Manakala sebahagian fuqaha yang lain, antaranya 
sebahagian fuqaha ~alikiyyah pula berpendapat bahawa ianya tidak dibenarkan 
walaupun dengan adanya mu~allil. 

Apabila diteliti hujah mereka yang membenarkan perkara ini secara mutlak tanpa 
perlunya ada mu~allil, mereka berpegang kepada kisah pertaruhan yang diamalkan 
oleh Rasulullah s. 'a.w dengan Ruklmah dan juga kisah pertaruhan Abu Bakr r. 'a 
dengan kaum Quraysh. Namun, hujah ini adalah lemah kerana perawi bagi kisah 
pertaruhan yang berlaku antara Rasulullah s. 'a.w dengan RulCanah telah menyatakan 

dengan jelas bahawa ianya berlaku di zaman jahiliah. Walaupun ianya berulang 
sebanyak tiga kali, bolehlah diandaikan bahawa ianya masih lagi di tahun-tahun awal 
Islam. 

Manakala di dalam kisah pertartJ!lan Abu Bakr pula, perawi kisah ini sendiri, 
iaitu Niyar bin al-Mukarram al-Aslarni menyatakan bahawa ianya berlaku sebelum 
diharamkan pertaruhan.66 Ibn al-Qayyim cuba mempertahankan dalil ini dengan 
menyatakan bahawa kisah kemenangan Rom telah berlaku pada tahun termeterinya 
perjanjian Hudaybiyyah dan ini menunjukkan bahawa ianya bukanlah di awal Islam~7 
Namun hujah ini boleh dipatahkan dengan menyatakan bahawa yang diambil kira 
adalah masa berlakunya pertaruhan iaitu sebelum ianya diharamkan dan bukannya 
masa pertaruhan tersebut perlu dilaksanankan iaitu semasa Rom benar-benar mencapai 
kejayaan beberapa tahun kemudian. Di dalam hal ini, walaupun pembayaran 
pertaruhan diteruskan, ianya adalah berasaskan kepada akad dan perjanjian yang 
berlaku sebelum ianya diharamkan. Keadaan ini bolehlah disifatkan sebagai darurat 
untuk mengelakkan orang Islam daripada dituduh sebagai memungkiri dan 
mengkhianati janji. 

Manakala hadith-hadith lain yang secara umumnya membenarkan pertaruhan 
tanpa menyebut keperluan wujudnya mu~allil tidaklah boleh dijadikan as as yang kuat 
kepada pendapat ini. Ini adalah kerana terdapat banyak hadith lain yang dipegang oleh 
kebanyakan fuqaha yang menyebut mengenai keperluan ini. Kesemua hadith ini 
bolehlah dianggap sebagai hadith-hadith khas kepada makna umum hadith-hadith 
yang dipegang oleh Ibn Taymiyyah dan Ibn al-Qayyim. 

Apabila di lihat kepada dalil-dalil yang dipegang oleh mereka yang tidak 
membenarkan penajaan hadiah oleh semua peserta walaupun dengan adanyamu~allil, 
ianya juga tidak sunyi daripada kelemahan. Hadith Ibn Mas .... ud mengenai tiga jenis 
kuda adalah lemah kerana salah seorang perawi di dalam sanadnya iaitu Sharak bin 
'Abd AlHih al-Nakha'l dianggap sebagai seorang yang lemah ingatannya~8 Manakala 
dalil umummengenai tegahan perjudian, antaranya melalui ayat ke sembilan, surah al
Mil'idah dan juga hadith mengenai tuntutan bersedekah bagi sesiapa yang mengajak 
sahabatnya bertaruh tidak menafikan hadith-hadith khas mengenai harusnya 
pertaruhan dengan adanya mulJallil diamalkan serentak. Dengan kata lain, boleh 
disebut bahawa pertaruhan adalah haram dengan adanya dalil-dalil am tersebut 
melainkan apabila adanya m~allil sebagaimana yang diterangkan oleh hadith-hadith 
khas yang menjadi pegangan kebanyakan fuqaha. 

Manakala hadith-hadith yang dipegang oleh kebanyakan fuqaha mengenai 
harusnya pertaruhan dengan adanya muhallil juga sebenamya tidak sunyi daripada 
kritikan. Hadith Abu Hurayrah mengenal harusnya pertandingan apabila dimasukkan 
seekor kuda yang mempunyai kekuatan yang seimbang di antara dua ekor kuda yang 

bertanding adalah lemah kerana di dalam sanadnya terdapat riwayat Sufy-an bin 
Husayn daripada al_Zuht1.69 Manakala hadith yang seumpamanya yang diriwayatkan 
oleh Ibn 'Urnar juga lemah kerana di dalam sanadnya terdapat S-alim bin 'Umar yang 
disifatkan sebagai seorang yang mempunyai day a ingatan yang lemah(su' al-~ifz).70 

Namun dahl akal yang diberikan dan hubungkaitnya dengan konsep perjudian 
sebagaimana yang diterangkan di atas adalah agak kuat. Dengan ini, pendapat 
kebanyakan fuqaha, secara amnya, adalah lebih sesuai untuk diamalkan. Namun, 
pendapat ini harus diperincikan lagi agar sesuai dengan tujuan pertandingan dan 
hikmah penajaan hadiah itu dibenarkan di dalam Islam. 

Apa yang dapat diperhatikan daripada perbincangan di atas, konsep penajaan 
hadiah dibenarkan untuk memberi galakan agar rarnai peserta tertarik untuk menyertai 
pertandingan dan seterusnya lebib rarnai yang akan memperolebi faedah dan manafaat 
dari pertandingan yang dianjurkan. Penajaan hadiah di sini bolehlah diibaratkan 
sebagai sedekah dan 'amal ~ali~ yang dilakukan untuk mencapai matlamat tersebut. 
Oleh itu penajaan hadiah dibenarkan apabila ianya datang dari pemerintah atau pihak 
lain yang tidak menyertai pertandingan kerana tiadanya unsur-unsur perjudian di 
dalam pertandingan yang seumpama ini. 

Peluang untuk membuat kebaikan ini juga seharusnya dibuka kepada peserta
peserta pertandingan itu sendiri. Namun di dalam hal ini, elemen perjudian iaitu 
adanya risiko mengaut keuntungan atau mengalami kerugian akan ada kerana penaja 
sendiri terlibat di dalam pertandingan. Perkara inilah yang seharusnya diteliti. Untuk 
menghindarkan elemen perjudian di dalam pertandingan, dicadangkan perkara-peckara 
berikut: 

i. Adanya pihak yang tidak mengeluarkan tajaan bersama-sama mengambil 
bahagian di dalam sesuatu pertandingan. Peserta inilah yang diistilahkan oleh 
kebanyakan ulama sebagai mu~allil. Sebagaimana yang digariskan oleh para 
fuqaha, mu~allil ini hendaklah mempunyai kekuatan yang seimbang dengan 
peserta-peserta yang lain.71 

ii. Apabila mulfallil menang, maka dia berhak untuk mengambil semua hadiah 
yang dikeluarkan oleh peserta-peserta yang lain. Ini adalah kerana elemen 
perjudian tidak ada pada dirinya. Risikonya di sini hanyalab an tara 
kemampuannya untuk menang dan mengaut keuntungan, ataupun beliau 
kalah dan tidak menanggung apa-apa kerugian (kerana dia bukanlah penaja 
hadiah). 

iii. Apabila penaja hadiah yang menang, maka pendapat sebahagian fuqaha 
Mazhab MMiId yang menyatakan bahawa dia tidak berhak untuk mengambil 
hadiah tersebufz adalah lebib baik untuk dilaksanakan bagi membersihkan 

dirinya dari unsur-unsur perjudian. Di dalam hal ini, risikonya hanyalah di 
antara menanggung "kerugian" (yang pada hakikatnya adalah sedekah) 
akibat kekalahan atau tidak mendapat apa-apa apabila mencapai 
kemenangan. Risiko sebegini sudah tentu tidak dianggap sebagai perjudian. 

iv. Jika pihak penaja yang menang masih berhajat untuk mendapatkan hadiah 
tersebut, adalah dicadangkan agar ianya dijadikan sesuatu yang berbentuk 
"pusingan". Di dalam hal ini, dia bukanlah memiliki hadiah tersebut, 
sebaliknya hanyalah menyimpan bagi tempoh tertentu sebelum dipulangkan 
kembali kepada penganjur pertandingan. Ini boleh dilakukan jika 
pertandingan itu sendiri diadakan secara berkala dan berulang. 

v. Jika semua syarat-syarat di at as khasnya syarat ke tiga dipenuhi, maka 
pendapat al-MiiwardI yang mengharuskan penyediaan seorang sahaja 
mu~allil di kalangan seratus orang peserta penaja hadiah bolehlah 
dilaksanakan. Paedahnya di sini adalah mungkin untuk memberi galakan 
kepada ramai peserta untuk meningkatkan kemah iran bagi menentang 
seorang jaguh (mu~allil) yang handal atau mungkin untuk menarik minat 
jaguh tersebut agar mengambil bahagian. Jika syarat yang ke tiga khususnya 
tidak dipenuhi, kewujudan mu~allil tersebut hanyalah sebagai helah untuk 
menghalalkan perjudian yang diharamkan. Jika ini dibenarkan, maka 
pengeluaran beberapa nombor secara percuma kepada beberapa individu 
(yang dianggap sebagai mu~allil) akan menjadikan keseluruhan perjudian 
loteri halal. Helah yang seumpama ini adalah haram sebagaimana 
diharamkan mu~allil di dalam bab perkahwinan selepas perceraian dengan 
talak tiga. lanya juga perIu dihararnkan berasaskan kaedah sadd al-dharii' i'. 

vi. Perlunya ada ketelusan di dalam penganjuran pertandingan. Sumber 
hadiahnya perlulah jelas dan hadiah itu sendiri perlulah dimaklumi 
bentuknya atau diketahui spesifikasinya.73 

Penutup 

Daripada perbincangan di atas, dapat disimpulkan bahawa para fuqaha bersependapat 
bahawa pertandingan yang tidak melibatkan hadiah adalah dibenarkan. Namun, 
mereka mempunyai pandangan yang berbeza terhadap pertandingan yang melibatkan 
hadiah. Apabila semua pandangan tersebut diteliti dan dibincangkan, dapat 
dirumuskan bahawa secara amnya, hukum asal pertandingan adalah haram kecuali 
bagi beberapa jenis pertandingan yang diberikan pengecualian, yang secara ringkasnya 
adalah pertandingan yang dapat membawa faedah dan manfaat yang diakui di sisi 
syarak. Apabila kebenaran ini diasaskan kepada pengecualian, maka ianya tidaklah 

boleh dibuka seluas-Iuasnya, bahkan hanyalah sekadar yang diperlukan sahaja. Oleh 
itu syarat-syarat pertandingan yang dibenarkan sebagairnana yang disebut di dalarn 
kajian ini hendaklah diberi perhatian yang serius. 

Apabila pertandingan dikaitkan dengan hadiah, rnaka persoalan utarna di dalam 
mengkaji status hukurnnya adalah berkait rapat dengan konsep perjudian. 
Sebagairnana yang dibincangkan, perjudian rnempunyai dua as as utama iaitu hadiah 
yang diambil dari pertaruhan yang dikeluarkan oleh sernua peserta dan setiap peserta 
yang terlibat tidak akan terlepas dari menanggung salah satu daripada dua 
kebarangkalian iaitu sarna ada mendapat keuntungan ataupun kerugian. 

Manakala konsep penajaan hadiah di dalam sesuatu pertandingan pula lebih 
bersifat sedekah dan sumbangan yang dikeluarkan untuk rnenggalakkan serarnai 
rnungkin peserta bertanding dan seterusnya rnendapat rnanafaat yang diharapkan 
daripada pertandingan yang dianjurkan. Janya tidaklah boleh dianggap sebagai suatu 
jalan untuk rnenggandakan wang tajaan atau mencari kekayaan. Di atas dasar ini, 
penajaan hadiah oleh pemerintah atau rnereka yang tidak terbabit di dalarn 
pertandingan itu sendiri adalah dibenarkan. 

Tetapi apabila para penaja hadiah terdiri daripada peserta-peserta yang terlibat di 
dalarn pertandingan itu sendiri, jika tidak berhati-hati, rnaka unsur-unsur perjudian 
akan tirnbul. lni adalah kerana adanya risiko rnengaut keuntungan atau menanggung 
kerugian daripada pertaruhan. Setelah diteliti pendapat para fuqaha di dalarn hal ini , 
rnaka beberapa garis panduan telah dicadangkan untuk rnenghindarkan pertandingan 
seumparna ini daripada elernen-elemen perjudian. 

Akhirnya, adalah diharapkan agar kajian ini dapat rnernberi garnbaran yang jelas 
rnengenai konsep pertandingan dan hadiah di dalarn Islam. Semoga ianya menjadi 
panduan kepada rnereka yang ingin menganjurkan pertandingan dan bagi pertandingan 
yang tidak memenuhi syarat-syarat di atas, ianya bolehlah diubahsuai agar lebih 
mernenuhi kehendak syarak. 

